
Uunga siunnersuut:  Sumiiffinni  immikkut togqgakkani  takornariartunut
kiffartuussinernik ingerlatsinissamut akuersissutegartarneq pillugu Inatsisartut
Inatsisissaattut siunnersuut

(Inuutissarsiornermut, Niuernermut, Aatsitassanut, Inatsisit Atuutsinnegarnerannut
Naligiissitaanermullu Naalakkersuisoq)

Akissuteqaat
(Inuutissarsiornermut,  Niuernermut, Aatsitassanut, Inatsisit Atuutsinnegarnerannut
Naligiissitaanermullu Naalakkersuisoq)

Pingajussaanneernegarnera

Naalakkersuisut Inuussutissarsiornermut Aatsitassanullu Ataatsimiititaliaq
isumaliutissiissutegarneranut aammalu inatsisissamut siunnersuummik sukumiisumik
suliarinninneranut qutsavigaat.

2/3-imik najukkameersut piginnittuunissaannik piumasagaategarnissaq kisssaatigalugu
Inuussutissarsiornermut ~ Aatsitassanullu  ataatsimiititaliag ~ isumaliutissiissummini
saggqummiussivoq.  Naalakkersuisut ~ tamanna  tunngavigalugu  kissaateqarnermik
taassuminnga naammassinnittumik allannguutissatut siunnersuummik suliagarput.

Najukkani inissisimasut piginnittuunissaat pillugu piumasagaat inatsimmi tunngaviusumi 8
73 naapertorlugu suliffegarfiit piginnittussaatitaaneranni taarsiissutitalimmik
arsaarinninnerusinnaasoq, siusinnerusukkut tusarniaanermut akissutegaammi
saggqummiunnegarpog.

Naalakkersuisut soorunami inatsimmi tunngaviusumi aalajangersakkat ataqgivaat,
aammalu ingerlatseqatigiiffiit taarsiissutitalimmik arsaarinninnerusoq
uppernarsarsinnaappassuk, tamanna Naalakkersuisut isummerfigissavaat. Naalakkersuisut
naliliipput taarsiissutitalimmik arsaarinninnissap aarlerinaategarnera takorluugaanerusoq
aammalu nalinginnaasumik inatsisip sunniutigisussaanngikkaa. Inatsisip
siunertaanngitsumik naapertuutinngitsumillu sunniutegarnerinik
iliuusegarfiginniffiusinnaasumik, inatsimmi immikkut ittumik akuersissutegarnissamut
aamma aalajangersagagarnera Naalakkersuisut innersuussutigaat.

Inatsisissamut siunnersuummi suliarinegartumi inatsisip uniogqutinnegarnerani imaluunniit
mianersuaalliorujussuarnermi  pinegaatissiisogarsinnaavoq. ~ Aamma  annikitsumik
mianersuaalliornermi  pineqaatissiisinnaanissaq  siunertaralugu,  Ataatsimiititaliami
amerlanerussuteqgartut allannguutissatut siunnersuummik saggummiussipput.
Naalakkersuisut siunnersuut taanna taperserpaat.

8 10-mi, ingerlatsinissamut  akuersissutinut  negeroortitsinerni  toggaanissamut
tunngavissarititaasunut ~ tunngassutilimmi  aammalu  §  16-imi,  Naalakkersuisut
najukkaneersunik  sulisogarnissag  najukkaneersunillu  pilersuisogarnissag  pillugu
piumasagaateqgarnissamut periarfissagarnerannut tunngassuteqgartumi,
sukannernerulersitsisogarnissaa, ataatsimiititaliami amerlanerussuteqartut aammattaaq
Naalakkersuisunut ~ kaammattuutigaat. ~ Najukkaneersut  suliffegarfiit ~ aammalu
najukkaneersut sulisussat salliutinnegarnissaannik qulakkeerinissaq, ataatsimiititaliap
Kissaatigaa.

Naalakkersuisut tamanna tunngavigalugu 8§ 10-p oqaasertai iluarsivaat. § 16-imut
tunngatillugu  kingusinnerusukkut  nalunaarummik suliagarnikkut  Naalakkersuisut
ataatsimiititaliap kaammattuutaa malinniarpaat.

Najukkaneersut suliffeqgarfiit ingerlatsinissamut akuersissutinut  negeroortitsinermi
salliutinnegartarnissaat, aamma ataatsimiititaliap Naalakkersuisunut kaammattuutigaa.
Tamanna  2/3-inik  najukkaneersut  piginnittuunissaat  pillugu  piumasaqgaatip
allanngortinnegarneraneereerpoq. Tamanna aamma  allamut  tunniussinissaq
ginnuteqaatigineqartillugu  pisogarnerani  atuutissaaq. =~ Taamatut  pisogarnerani
ingerlatseqatigiiffiup akuersissummik tigusagartup, aamma 2/3-inik najukkaneersut
piginnittuunissaat pillugu piumasagaat malittussaavaa. Taamaalilluni ingerlatseqatigiiffiit
nunanit allaneersut ingerlatsinissamut akuersissummik pissarsinissamut
periarfissaganngillat.

Kiisalu ingerlatseqatigiiffik nunanit allaneersut ingerlatsinissamut akuersissummik
pissarsissappat, piffissap akuerissutegarfiusut ukiunut 5-10-nut sivikillisinnissaanik
ataatsimiititaliami  amerlanerussuteqartut Naalakkersuisut kaammattorpaat. 2/3-inik
najukkameersut piginnittuunissaat pillugu piumasagaateqarnermi ingerlatseqatigiiffiit
nunanit  allaneersut  akuersissummik  tuninegarsinnaasussaanngillat. ~ Tamanna
tunngavigalugu Naalakkersuisut inassutigaat ingerlatsegatigiiffinnut nunanit allaneersunut
ukiunik 5-10-nik sivikillisitsinissaq inatsimmi allannegassanngitsog, tassami tamanna
paatsuungatitsiinnalersinnaammat imaluunniit ingerlatseqgatigiiffiit nunanit allaneersut
akuersissummik pissarsisinnaanerat nalornissutaalersinnaammat.

Takornariartitsinermik inuussutissarsiornermi najukkani inissisimatitsinerup
nukittorsarnegarnera pillugu kiisalu inatsisiliornissamik naleqquttunik suliniutegarnikkut,
ilanngullugit akileraartarnermut inatsisini maleruagassat aamma transfer pricing pillugu
aalajangersakkat, najukkani suliagartuusut illersorneqgarnissaannik pilersitsiviulluartumik
inassutegaataannut ataatsimiititaliaq Naalakkersuisut qutsavigaat.

Taamatut ogaaseqgarlutik Naalakkersuisut namminneq allannguutissatut siunnersuutimik
kiisalu ataatsimiititaliap allannguutissatut siunnersuutaata akuerinegarnissaat inassutigaat.



